
Sankhyayogaghatalakshmivratam

ஸாங்க்²யயோக³க⁴டலக்ஷ்மீவ்ரதம்

அதா²ऽப்யந்யத்³வ்ரதம் லக்ஷ்மி வதா³மி ஸாங்க்²யயௌகி³கம் ।
ஸாங்க்²யயோக³க்ரு’ததீ³க்ஷாயுதாம் த்வாம் தத்ர பூஜயேத் ॥ 87॥
பூர்ணிமாயாம் ததா²சைகாத³ஶ்யாம் ஶுக்லே து பக்ஷகே ।
ஸர்வமாஸேஷு ஸௌவர்ணாம் க்ரு’த்வா லக்ஷ்மீம் ஶுபா⁴நநாம் ॥ 88॥
ரக்தாம்ப³ராம் ரக்தலேபாம் ரக்தசந்த³நசர்சிதாம் ।
பாடலாம் த்வாம் ரத்தவர்ணாஸநே ஸம்யக் ப்ரபூஜயேத் ॥ 89॥
ரக்தகுங்குமஸலிலை:ஸ்நாபயேத்த்வாம் விபூ⁴ஷயேத் ।
ரக்தபுஷ்பாம்ப³ரை ரக்தஹாரை ரக்தப²லாதி³பி: ⁴ ॥ 90॥
ரக்தபுஷ்பை: பூஜயேச்ச ரக்தாம் நாராயணே மயி ।
போ⁴ஜயேத்பூஜயேச்சாபி நீராஜயேந்நமேத்ததா²॥ 91॥
ப்ரார்த²யேத்பூஜிகாம் த்வாம் ச ஸாங்க்²யயோக³வ்ரதஸ்தி²தா ।
ரக்தவஸ்த்ரே மஹாலக்ஷ்மி ரக்தே நாராயணே ஸ்தி²தே ॥ 92॥
ஸ்வாஸ்த்²யம் த்யாக³ம் மஹாஶாந்திம் ஹரேர்யோக³ம் ப்ரதே³ஹி மே ।
அந்யேப்⁴யஶ்ச விரக்தாऽஹம் ரக்தாऽஹம் ஶ்ரீபதௌ ப்ரபௌ⁴ ॥ 93॥
ஸாங்க்²யயோக³மஹாலக்ஷ்மீவ்ரதம் தேऽத்ர கரோம்யஹம் ।
அநேந மம ஸௌபா⁴க்³யம் தவைவ ப⁴வதாத்³த⁴ரௌ ॥ 94॥
ஸர்வவிக்⁴நவிநாஶோऽஸ்து ஸர்வாநந்தா³ ப⁴வந்து மே ।
ஸர்வே ரஸா:ஸர்வஶ்ரேய:கல்யாணாநி ப⁴வந்து மே ॥ 95॥
இத்யப்⁴யர்த்²ய தி³ஶேல்லக்ஷ்மீம் கு³ரவே காநகீம் ததா² ।
ரத்நபூ⁴ஷாம்ப³ரதா⁴ந்யபாத்ராதீ³நி ஸமர்பயேத் ॥ 96॥
ஏவம் வ்ரதம் ப்ரகர்த்ர்யாஸ்து ஹரேர்தா³ஸ்யம் ப்ரபத்³யதே ।
பு⁴க்திர்முக்திர்ப⁴வேத்³த⁴ஸ்தக³தா நாராயணாஶ்ரயாத் ॥ 97॥
ஸோபவாஸம் ப்ரகர்தவ்யம் ஸாங்க்²யயௌக³வ்ரதம் த்வித³ம் ।

ஸாங்க்²யயோக³க⁴டலக்ஷ்மீவ்ரதம்

ஸர்வபாபஹரம் தி³வ்யதே³ஹப்ரத³ம் ஹரிப்ரியம் ॥ 98॥
ஹரிப்ரியா ப⁴வேத்ஸாத்⁴வீ வ்ரதகர்த்ரீ விதே³ஹிநீ ।
சமத்காரமயீ தி³வ்யாऽக்ஷரதா⁴மக³தா ப⁴வேத் ॥ 99॥
இதிஶ்ரீலக்ஷ்மீநாராயணீயஸம்ஹிதாயா:த்³வாபரயுக³ஸந்தாநாத்மகஸ்ய த்ரு’தீயக²ண்டே³

137-அத்⁴யாயாந்தர்க³தம் ஸாங்க்²யயோக³க⁴டலக்ஷ்மீவ்ரதம் ஸம்பூர்ணம் ।
லக்ஷ்மீநாராயணீயஸம்ஹிதா । க²ண்ட³ 3। அத்⁴யாய 137/87-99॥

